
GOUVÈNÈ CUOMO ANONSE YO JWENN YON AKÒ AK DILÈ OTOMOBIL AK TELSA MOTORS 

 

Akò a ankouraje inovasyon epi ranfòse franchiz dilè otomobil 

 

Gouvènè Andrew M. Cuomo jodi a te anonse yon akò ant Tesla Motors, New York State Automobile Dealers 

Association ak Greater New York Automobile Dealers Association pou rezoud yon pwoblèm ki konsènen jan 

fabrikan otomobil ka vann pwodi yo bay kliyan. Dapre akò a, Tesla Motors pral kenbe senk magazen detay 

lisansye li genyen pou kounye a nan Eta New York. Lòt magazen detay Tesla pral kreye nan kad yon lwa 

ranfòse sou franchiz dilè. Lwa ki pou egzekite akò a pral entwodi ak sipò lidèchip nan Sena ak Asanble a.  

 

“Akò jodi a reafime angajman depi lontan New York pou sistèm franchiz dilè a, pandan l ap garanti New 

York rete yon lidè nan stimile biznis inovatif epi nan ankouraje vant machin ki pa gen degajman gaz” te 

deklare Gouvènè Cuomo. “Akò a se yon viktwa pou kliyan, pou dilè ak fabrikan otomobil franchize ki jwe 

yon wòl esansyèl konsa nan ekonomi New York, ak pou konpayi modèn tankou Tesla. Mwen vle remèsye 

Lou Roberti ki nan New York State Automobile Dealers Association, Neale Kuperman ki nan Greater New 

York Automobile Dealers Association, ak Elon Musk ki nan Tesla pou volonte yo pou yo travay ansanm 

pou rive jwenn akò sa.”  

 

Lou Roberti, Prezidan New York State Automobile Dealers Association lan, te di konsa, “Mwen kontan 

anpil nou reyisi jwenn akò sa. Mwen vle remèsye Gouvènè Cuomo pou lidèchip li ki te pèmèt jwenn akò 

sa, ansanm ak lidè Sena ak Asanble yo pou angajman yo pou vote lwa nesesè sa. Akò sa pral sèvi kòm 

yon modèl pou lòt eta pandan y ap konsidere kijan pou akomode Tesla ak yon sistèm distribisyon ki nan 

enterè kominote a. Dilè franchize ofri konkirans pri, yon sous rapid pou jwenn teknisyen fòme ak pyès 

pou reparasyon ak rapèl, epi kreye yon mache pou echanj. Dilè franchize bay tou plizyè milye dyòb ki 

byen peye nan kominote atravè Eta a. Mwen konnen mwen pale pou plis pase 1.000 dilè franchize 

NYSADA ak anpwaye yo kap travay di lè mwen di sa se bèl reyalizasyon pou tout moun ki enplike.”  

 

Neale Kuperman, Prezidan Greater New York Automobile Dealers Association te di konsa, “Onon plis 

pase 400 dilè ak apeprè 33.000 anpwaye nou yo, Greater New York Automobile Dealership Association 

ak mwen vle remèsye Gouvènè Cuomo, Spikè Silver, Lidè Majorite Skelos ak Klein, ak esponsò nou yo, 

Senatè Libous ak manm Asanble Gantt pou angajman yo pou yon sistèm dilè franchize solid. Sa di yon lòt 

fwa ankò objektif depi lontan Eta a pou machinn vann atravè sistèm franchiz dilè a nan avantaj kliyan ak 

pi bon enterè yo. Lwa sa pral ede Greater New York Automobile Dealers Association ak angajman nou 

pou bay sèvis kliyantèl solid pandan n ap kontinye agrandi mache a pou machin ki pa gen degajman gaz 

ki nwizib pou anviwonman.” 

 

Diarmuid O’Connell, Visprezidan, Devlopman Antrepriz nan Tesla Motors, te di konsa, “Nou ta renmen 

remèsye Gouvènè Cuomo pou lidèchip li nan ekri yon akò kote Tesla ap kapab kontinye vann machin nan 

senk magazen detay li yo nan Eta New York. Anba lidèchip Gouvènè a, Tesla, dilè franchize New York yo ak 

lòt moun ki konsènen te reyisi angaje nan yon dyalòg pwodiktif ki te debouche sou yon konpwomi ki 

pwoteje biznis dilè franchize genyen deja pandan tou lap pèmèt Tesla kontinye ak misyon li ki se bay 

boustè sou mache pou transpò dirab la. Nou apresye tou pou n wè gen anpil manm asanble a ki te tande 

mesaj nou an epi te sipòte yon solisyon konstriktif. Nou apresye sitou sipò Manm Asanble David Buchwald 

ki reprezante yon distri kote gen twa enstalasyon Tesla. Tesla ap travay pou yon fiti kote li ka kontinye 

kreye dyòb ak envesti nan ekonomi New York pandan lap akselere tranzisyon nan transpò dirab.” 

 

“Peyi a ak New York bezwen plis solisyon enèji pwòp pou transpò,” te deklare Richard Schrader, direktè 

politik ak lejislatif pou NRDC NY. “Li bon pou ekonomi, kliyan ak anviwonman New York pou lwa sa 

kenbe yon pyonye machin elektrik nan eta a.” 

 

Senatè Tom Libous te di konsa, “Li enpòtan pou nou pwoteje dilè otomobil ak plizyè milye anpwaye yo 

genyen atravè New York epitou nou kontan akeyi Tesla nan kominote biznis nou an. Mwen kontan nou 

te rive jwenn yon akò pou Tesla, New York State Automobile Dealers Association ak Greater New York 

State Automobile Dealers Association. Antanke yon esponsò lwa sa nan Sena a, m apresye volonte yo 

pou fè konsesyon epi rive nan yon rezolisyon.”  

 

Senatè Joe Robach te di konsa, “Mwen kontan wè tout pati konsène yo te rive jwenn yon akò. Sa ki 

enpòtan, menm jan ak nenpòt ki acha enpòtan, se pou gen politik kap pwoteje kliyan pandan tou y ap 

pèmèt kliyan jwenn pwodi yo. Mwen bat bravo pou Gouvènè Cuomo, Tesla Motors, New York State 

Automobile Dealers Association ak Greater New York Automobile Dealers Association pou antant sa yo 

jwenn ki pral nan avantaj tout pati yo, san bliye popilasyon New York la.” 

 

Manm Asanble Davit Gantt te di konsa, “Akò sa se yon gwo pa annavan pou Tesla ak dilè otomobil Eta a, 

ansanm ak pou kliyan eta a tou. Grasa travay nan tèt ansanm, Asanble a, Gouvènè Cuomo, Tesla, New 

York State Automobile Dealers Association ak Greater New York Automobile Dealers Association York te 

rive jwenn yon akò ki nan avantaj tout Nouyòkè. Mwen pral kontinye travay ak kolèg mwen yo pou asire 

lwa sa vote.” 

